REVISTA GALEGA DE ADMINISTRACION PUBLICA (REGAP) | ISSN: 1132-8371 | Ndm. 58

Responsabilidad patrimonial de
la Administracion y privatizacion
de servicios publicos

MARIA VICTORIA ALVAREZ BUJAN REgdp
Avogada

Doutora en Dereito X’
Universidade de Vigo

Recibido: 27/11/2019 | Aceptado: 19/12/2019
DOI: https:/doi.org/10.36402/10.36402/regap.v1i58.74

RECENSIONS Q

YANEZ DIAZ, C.: Responsabilidad patrimonial de la Administracién y privatiza-
cion de servicios ptiblicos, Aranzadi, Cizur Menor (Navarra), 2018, 432 pp. ISBN
978-84-1309-045-0.

A obra que comentamos, cuxo prologo foi redactado por Juan José Rastrollo Suarez,
consiste nunha monografia da autoria individual de Carlos Yaiiez Diaz, letrado da
Comunidade Auténoma de Madrid, e reviste especial interese para todo xurista que
se dedique ao eido do dereito administrativo, xa que se centra no estudo en profun-
didade dunha das instituciéns méais importantes para o dereito publico, como é a
responsabilidade patrimonial, que, como vén indicar RASTROLLO SUAREZ, malia as
deficiencias da sta articulacién que se deben corrixir, constitiie unha das principais
razéns de ser do dereito administrativo porque permite “controlar los excesos del poder
y garantizar que nada ni nadie se encuentre por encima de la ley”.

Centrandonos agora na estrutura da propia obra, extensa necesariamente debido
adensidade dos seus contidos, pero non por iso menos amena e til, debemos referir
que, tras as abreviaturas empregadas, a redaccion do prélogo e unha introducién que
sintetiza os aspectos mais salientdbeis desta monografia, esta se atopa distribuida en
dez capitulos, organizados dunha forma moi ben enfocada, que resulta clarificadora
e didactica para o lector ou lectora.

En resumo, no primeiro deles realizase un estudo aproximativo acerca do fenémeno
daprivatizacion a través da analise do seu concepto na economia e na socioloxia global
para descender ao seu sentido no dereito administrativo espafiol, onde se desenvolve
un exame dos pasos emprendidos para proceder & privatizacién no noso pais dende
o século XIX, coas reformas de LOPEZ-RODO até os nosos dias, onde curiosamente
segue a destacar a ausencia dun marco regulador.

A continuacién, no segundo capitulo, tratase a privatizacién como método em-
pregado polo dereito privado para o cumprimento de fins ptblicos. Detense aqui o
autor, entre outros extremos e dende unha éptica critica, no concepto funcional de
privatizacién e neste fendmeno como fuxida do dereito administrativo.

No capitulo terceiro, que na nosa opiniéon é un dos quids da monografia, aclaranse
cuestions de tanta relevancia como aquelas que atinxen as diferenzas entre dereito
publico e dereito privado, aos problemas que suscita a privatizaciéon noutros mode-
los de dereito comparado, a relacién da privatizacién co Estado social de dereito, &
necesidade dun control publico das actividades privadas, e ao mecanismo da res-
ponsabilidade patrimonial como un dereito da cidadania e das usuarias e usuarios de
servizos publicos externalizados.

0 capitulo cuarto desenvolve ese concepto de responsabilidade patrimonial dos po-
deres publicos, partindo do postulado consagrado no artigo 9.3 da nosa Carta magna,
para acto seguido continuar afondando, no capitulo quinto, no ambito subxectivo da
aplicacion da responsabilidade patrimonial do Estado. Estuda aqui o autor a stia apli-
cacion aos distintos poderes publicos e o complexo concepto de “servizos publicos”.
Mais concretamente, resalta problematicas relativas aos organismos auténomos,
as entidades publicas empresariais e as sociedades mercantis publicas, facendo asi
mesmo alusién a relacién de dependencia e a teoria de levantamento do veo como
mecanismos de imputacién de responsabilidade polos actos de entes instrumentais
a Administracién matriz. Detense ademais no exame de tres supostos practicos no
campo xudicial: “Correos y Telégrafos, S.A.”, “Metro de Madrid, S.A” e o “Canal de
Isabel I1”; realiza propostas de reforma neste eido e estuda cun interesante enfoque o
artigo 35 da LRXSP, pofiendo sobre a mesa a interrogante de se se trata dunha solucion
ou mais ben dun espellismo.

Alén do anterior, no capitulo sexto incidese na actuacién indirecta da Administracion,
facendo peculiar mencién a4 problematica responsabilidade de contratistas e conce-
sionarios tanto no marco do dereito civil como do dereito administrativo.

Complementariamente, no capitulo sétimo, esttidase a actuacion de suxeitos priva-
dos, denominados “colaboradores” da Administracién, xunto cos riscos que entrafia
esa colaboracién entre administraciéns publicas e entes privados, levando a cabo,
tras facer referencia 4 liberalizacién de servizos a partir da Directiva “Bolkenstein”,
unha analise das posiciéns existentes na doutrina sobre a responsabilidade destas
entidades e a resposta xurisprudencial dada polos nosos tribunais, asi como unha
comparativa dos modelos existentes sobre a responsabilidade deste tipo de entidades
noutros ordenamentos xuridicos da nosa contorna.

Os ultimos capitulos resérvanse para ser dedicados a determinadas entidades e
figuras. Asi, no capitulo oitavo alidese as mutuas colaboradoras coa Seguridade Social
e ao mutualismo administrativo, pofiendo o acento no caso “Muface”, como suposto
de responsabilidade derivada da asistencia sanitaria prestada no seo do mutualismo
administrativo. No capitulo noveno recéllense consideracions de interese no que se
refire aos notarios e notarias, como funcionarios/as publicos/as cuxa actividade esta
regulada polo dereito privado, e aos rexistros da propiedade na sia calidade de entes
que proporcionan un servizo publico. Finalmente, no capitulo décimo, tratanse as
entidades urbanisticas como colaboradoras da Administracién publica, destinando
unha epigrafe a profundar na figura das xuntas de compensacién e entidades urba-
nisticas de conservacion, a sia natureza e responsabilidades.

Como colofén & stia obra, o autor plasma unha serie de reflexions finais, a modo de
conclusions, sobre a necesidade de reformular a responsabilidade patrimonial, a stia
configuracion e regulacién no ambito xuridico espafiol, onde destaca especialmente,
entre outras ideas, conectadas cos problemas que xa anunciaba na introducién, a
necesidade de “una reaccion del derecho administrativo que, eliminando rigideces inne-
cesarias, posibilite que los ciudadanos no se vean privados de derechos ni de garantias”.

En suma, a vista do contido global da obra obxecto de comentario, podemos con-
cluir que, sen lugar a diibidas, estamos perante un excelente traballo de investigacion,
levado a cabo con moito rigor cientifico e académico e cun pulcro manexo das fontes
bibliograficas e xurisprudenciais, pero non por iso fica nun libro de mera aplicacién
tedrica, senén que reviste asemade un marcado caracter practico que o enriquece
notablemente.

Por todo o aqui exposto, non podemos facer outra cousa que non sexa recomendar
encarecidamente a lectura desta obra xuridica a todos/as os/as profesionais do dereito
e, con singularidades, a aqueles/as que tefian interese ou curiosidade por afondar nas
tematicas relativas & responsabilidade patrimonial da Administracién e a privatizacién
de servizos publicos, asi como a relacién entre ambas as acepciéns, tendo en conta
como horizonte que, como xa apunta na introducién YANEZ DIAZ, “Procede una re-
flexion sobre el objeto del derecho administrativo que cada vez resulta mds dificil limitar a
las relaciones entre una Administracion con naturaleza juridico-ptblica y los ciudadanos.
Las nuevas formas de prestacion de los servicios ptiblicos exigen una actualizacion de este
derecho para evitar que pierda su indiscutible cardcter garantista”.

